
Broj: 02-04-25877-5/22 
Sarajevo, 30.06.2022. godine 
 

Na osnovu člana 26. i 28. stav (4) Zakona o Vladi Kantona Sarajevo (“Službene novine 
Kantona Sarajevo”, broj: 36/14 - Novi prečišćeni tekst i 37/14 - Ispravka) i člana 6. stav (2) Zakona 
o javnim preduzećima u Federaciji Bosne i Hercegovine (“Službene novine Federacije Bosne i 
Hercegovine”, broj: 8/05, 81/08, 22/09 i 109/12) Vlada Kantona Sarajevo, na 84. sjednici održanoj 
30.06.2022. godine, donijela je  
 
 

Z A K L J U Č A K 
 

1. Prihvata se Izvještaj o poslovanju Kantonalnog javnog preduzeća “ZOI' 84” Olimpijski 
centar Sarajevo d.o.o Sarajevo za 2020. godinu. 

 
2. Izvještaj iz tačke 1. ovog zaključka dostavlja se Skupštini Kantona Sarajevo na nadležno 

odlučivanje.  
 
 
          P R E M I J E R 
 
              Edin Forto 
 
 
 
 
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Ministarstvo privrede Kantona Sarajevo, 
6. KJP “ZOI' 84” OCS d.o.o. Sarajevo (putem Ministarstva privrede Kantona Sarajevo),   
7. Evidencija, 
8. A r h i v a. 
 



Na osnovu  člana  18.  stav  1.  tačka  m)  Ustava  Kantona  Sarajevo   (“Službene  novine
Kantona Sarajevo“, br. 1/96, 2/96, 3/96, 16/97, 14/00, 4/01, 28/04, i 6/13), člana 6. stav 2.
Zakona  o  javnim  preduzećima  u  Federaciji  Bosne  i  Hercegovine  (“Službene  novine
Federacije  Bosne i  Hercegovine,  br.  8/05,  81/08,  22/09 i  109/12) Skupština  Kantona
Sarajevo,  na  sjednici  održanoj  dana  ____________.  godine,  povodom  razmatranja
Izvještaja  o  poslovanju  Kantonalnog  javnog  preduzeća  “ZOI  84”  Olimpijski  centar
Sarajevo d.o.o. Sarajevo za 2020. godinu.,  donijela je sljedeći

P r i j e d l o g

Z A K L J U Č A K

Ne usvaja  se  Izvještaj  o  poslovanju  Kantonalnog  javnog preduzeća  “ZOI 84”
Olimpijski centar Sarajevo d.o.o. Sarajevo za 2020. godinu.
 

                                                                         PREDSJEDAVAJUĆI
                                                                          SKUPŠTINE KANTONA SARAJEVO

 

                                                                                            Elvedin Okerić

Broj: 01-05-                      /22
Sarajevo, 



O B R A Z L O Ž E N J E

 A – PRAVNI OSNOV

Pravni osnov za donošenje ovog zaključka sadržan je u članu 18. stav 1. tačka m)
Ustava  Kantona  Sarajevo  ("Službene  novine  Kantona  Sarajevo",  br.1/96,  2/96,  3/96,
16/97, 14/00, 4/01, 28/04, 6/13 i 31/17), člana 6. stav 2. Zakona o javnim preduzećima u
Federaciji Bosne i Hercegovine ("Službene novine Federacije Bosne i Hercegovine", br.
8/05, 81/08, 22/09 i 109//12) 

 B. RAZLOZI ZA DONOŠENJE

Programom rada Ministarstva privrede za 2021.  godinu u tematskom dijelu iz
nadležnosti  Skupštine  Kantona  Sarajevo,  planirana  je  izrada  izvještaja  o  poslovanju
kantonalnih javnih preduzeća iz oblasti privrede za 2020. godinu. 

Članom  6.  stav  2.  Zakona  o  javnim  preduzećima  u  Federaciji   Bosne  i
Hercegovine  propisano je  da Skupština  podnosi  općinskom vijeću,  skupštini  kantona,
odnosno Parlamentu Federacije Bosne i Hercegovine izvještaje o radu i poslovanju javnih
preduzeća najmanje jednom godišnje.

U skladu sa Zakonom o javnim preduzećima u FBiH, u ovom dijelu, izvršna i
zakonodavna vlast postupaju po ovom pitanju na način da usvoje ili ne usvoje poslovne
izvještaje od čega zavisi i odgovornost upravljačkih tijela u preduzećima.
 

Skupština Kantonalnog javnog preduzeća  “ZOI 84” Olimpijski centar Sarajevo
d.o.o.  Sarajevo je razmatrala:  Izvještaj  o poslovanju KJP  “ZOI 84” Olimpijski  centar
Sarajevo d.o.o. Sarajevo za period od 01.01. do 31.12.2020. godine; Finansijski izvještaj
na dan 31.12.2020. godine i Izvještaj nezavisnog revizora, Izvještaj o radu Nadzornog
odbora KJP “ZOI 84” OCS d.o.o. Sarajevo za 2020. godinu, Izvještaj o radu Odbora za
reviziju KJP “ZOI 84” OCS d.o.o. Sarajevo za 2020. godinu, Izvještaj o radu Skupštine
peduzeća KJP  “ZOI 84” OCS d.o.o. Sarajevo za 2020. godinu,  u skladu sa članom 2.
stav  (6)  tačka  b)  Odluke  o  vršenju  ovlaštenja  u  privrednim  društvima  sa  učešćem
državnog kapitala iz nadležnosti Kantona Sarajevo ("Službene novine Kantona Sarajevo",
broj 31/19), na što je Vlada Kantona Sarajevo dala obavezujuću uputu punomoćnicima
državnog  kapitala  da  ne  usvoje  Izvještaj  o  poslovanju  KJP  “ZOI  84”  OCS  d.o.o.
Sarajevo.

Razlog neusvajanja Izvještaja o poslovanju KJP “ZOI 84” OCS d.o.o. Sarajevo za
period od 01.01. do 31.12. 2020. godine je iskazani gubitak u iznosu od  1.439.638 KM:

➢ Prihodi – U finansijskim izvještajima za 2020. godinu iskazani su prihodi
u ukupnom iznosu od 8.200.180 KM, koji se odnose na poslovne prihode, finansijske
prihode,  ostale  prihode  i  prihodi  od  usklađivanja  vrijednosti  sredstava.  Najveći  dio



prihoda se odnosi  na  ostale  prihode 4.820.340 KM, te  prihode od prodaje učinka  na
domaćem tržištu u iznosu od 2.701.880 KM. 

➢ Rashodi – U finansijskim izvještajima za 2020. godinu iskazani su rashodi
u ukupnom iznosu od 9.639.818 KM, koji se odnose na poslovne rashode, finansijske
rashode,  ostale  rashode  i  rashodi  od  usklađivanja  vrijednosti  sredstava.  Najveći  dio
rashoda  se  odnosi  na  troškove  rezervisanja  2.294.960  KM,  troškove  amortizacije
2.251.561 KM, troškovi plaća i naknada plaća zaposlenih 1.686.453 KM i materijalne
troškove 989.847 KM.

         Stalna sredstva su iskazana u iznosu od 119.367.537 KM (nabavne vrijednosti 
162.484.311 KM i ispravke vrijednosti 43.116.774 KM).

         Prosječan broj zaposlenih na temelju radnih sati je 136, te je ukupan trošak plaća i 
ostalih ličnih primanja iskazan u iznosu od 2.216.993 KM.      

        Bilješke uz finansijske izvještaje:
➢ Uticaj pandemije Covid na poslovanje. Uslijed proglašavanja stanja nesreće u 

FBiH uzrokovane pojavom korona virusa došlo je do zatvaranja Ski Centra 
Bjelašnica Igman i otkazivanja manifestacija/koncerata u dvorani Zetra.

➢ Promjena članova Uprave – Odlukom Nadzornog odbora razriješen je raniji 
direktor Društva Kenan Magoda te imenovan V.D. direktora Edis Baković.

➢ Aktivosti sa poreznom Upravom FBiH na realizaciji Sporazuma o odgođenom 
plačanju javnih prihoda iz 2013 i 2014 godine – Sporazumom iz 2017. godine sa 
Poreznom upravom FBiH dogovorena je obročna otplata duga (doprinosi na plate 
2013 i 2014) sa glavnim dugom od 1.113.299,76 KM sa rokom dospijeća rate 20. 
1. 2020. godine. Zbog problema likvidnosti zadnja rata iz osnova glavnog duga 
izmirena je tek 15. 6. 2020. godine. Krajem 2020. godine izvršena je uplata 
troškova prisilne naplate a Porezna uprava je nakon podnešenog zahtjeva donijela 
Rješenje kojim se KJP ZOI 84 OCS oslobađa zateznih kamata u visini od 
1.146.698 KM
 
U Izvještaju nezavisnog revizora sačinjenog 31. augusta 2021. godine od strane

rezizorske kuće Revizija Revita d.o.o Cazin između ostalog navedeno je da Društvo u
izvještaju o finansijskom položaju na 31. decembar 2020. godine uključuje građevinske
objekte, postrojenja i opremu knjigovodstvene vrijednosti 66.896.101 KM, te da uprava
društva  nije  procijenila  korisni  vijek  upotrebe i procijenjeni ostatak vrijednosti
građevinskih objekata, postrojenja i opreme, niti je provela analizu značajnih pojedinačnih
dijelova imovine koji bi trebali biti amortizovani pojedinaćno kako to zahtjeva Međunarodni
računovodstveni standard 16 - Nekretnine, postojenja i opreme (“MRS 16”). Dalje se u
Izvještaju nezavisnog revizora pomenute revizorske  kuće navodi da Društvo nema u
cjelosti riješene imovinsko - pravne odnose, odnosno vlasništvo nad nekretninama, niti je od
strane osnivača, Kantona Sarajevo riješeno pitanje nekretnina koje trebaju biti iskazane u
finansijskim  izvještajima  Društva  u  skladu  sa  Međunarodnim  standardima  finanasijskog
izvještavanja, odnosno nekretnina za koje je potrebno izvršiti prestanak priznavanja, te da
nije  riješeno  pitanje  visine  osnovnog kapitala Društva, kao ni pitanje korištenja javnih



dobara. Ujedno se navodi da Društvo na  datum izvještaja  o  finansijskom položaju nije
oslobođeno  plačanja  značajnih  iznosa  obaveza po  zateznim kamatama koje nisu u
potpunosti priznate u finansijskim izvještajima, te da nema iskazana rezerviranja vezano
za  dugoročna  primanja  zaposlenih  kako  to  zahtjeva  Međunarodni  računovodsveni
standard 19 - Primanja zaposlenih (“MRS 19”). Dalje se u pomenutom revizorskom
izvještaju navodi da Društvo u izvještaju o finansijskom položaju ima iskazane obaveze
prema  osnivaču  u  iznosu  od  1.425.588  KM  nastalo  na  osnovu  neispunjenja  uslova
vezanih  za  davanje  osnivača  u  vezi  sa  kapitalnim  projektima,  priznato  tokom 2019.
godine,  odnosno Društvo nije  navedeni iznos vratilo osnivaču niti je poznato na koji
način osnivač prikazuje ove iznose u svojim finansijskim izvještajima, te da li će doći do
oprosta obaveza od strane osnivača. Ujedno se navodi i da Izvještaj o novčanim tokovima
Društva  nije  sastavljen  u  potpunosti  u  skladu  sa  zahtjevima  Međunarodnog
računovodstvenog standarda 7 - Izvještaj o novčanim tokovima (“MRS 7”) usljed čega
isti  ne  sadrži  značajne  informacije,  posebno  u  dijelu  investicijskih  i  finanasijskih
aktivnosti vezano za odlive po osnovu nabavke dugotrajne materijalne imovine, uplate
osnivača i otplate finansijskih obaveza.

          S obzirom na navedeno, predlaže se Skupštini  Kantona Sarajevo da donese
Zaključak  kojim se ne usvaja  Izvještaj o poslovanju  KJP “ZOI 84” Olimpijski centar
Sarajevo d.o.o. Sarajevo za 2020. godinu.



Izvještaj o poslovanju Kantonalnog javnog
preduzeća “ZOI 84” Olimpijski centar Sarajevo

d.o.o. Sarajevo za 2020. godinu.


















































































































































































































































































































































































































































